
Në bazë të legjislacionit kombëtar, si dhe në përputhje me Nenin 21 i statutit të Federatës së Basketbollit të Kosovës dhe në bazë të vendimeve të
-
Bordit  të Federatës se Basketbollit të Kosovës (mbledhja 31.03.2017) 

-
Shoqata e Trajnerëve të Basketbollit të Kosovës (Kuvendi I Shoqatës 08.04.2017)

U dakordua dhe u miratua
Rregullorja e licencimit të Trajnerëve të Basketbollit të Kosovës
1. Dispozitat e përgjithshme
Neni1

Me këto rregulla të licencimit të trajnerëve të basketbollit të Kosovës (rregullorja e licencimit ), janë definuar dhe specifikuar kushtet dhe procedurat për të aplikuar dhe për ta marrë licencën, për të punuar në mënyrë profesionale në fushën e sportit të basketbollit në Kosovë.

Pa licence profesionale nuk do të kenë të drejtën apo mundësi që ndonjëri prej trajnerëve ose ekspertëve të punojnë me basketbollistë apo skuadra, si dhe që të menaxhojnë dhe udhëheqin skuadrat e basketbollit apo shkollat e basketbollit në asnjë garë zyrtare apo ndeshje që është e kontrolluar dhe zhvilluar nën ombrellën e Federatës së Basketbollit të Kosovës, në territorin e Republikës së Kosovës.
Neni 2

Si parakusht për paraqitjen e kërkesës për tu pajisur me licencë profesionale për kryerjen e punës profesionale në lëmin e sportit të basketbollit në Kosovë është anëtarësimi në Shoqatën e Trajnerëve të Basketbollit të Kosovës. 
2.Definicionet e përgjithshme
Neni 3
Konceptet dhe procedurat e përgjithshme të cilat janë të indikuara dhe aplikuara në këtë rregullore të licencimit, duhen që të kuptohen dhe të shfrytëzohen në kontekst të këtyre përkufizimeve në vijim;
3.1. Puna profesionale në fushën e basketbollit në Kosovë përfshin kryerjen e detyrave dhe procedurave që janë të lidhura në mënyrë të drejtpërdrejtë me operacionet direkte me lojtarë të basketbollit dhe skuadrave të basketbollit në proceset e
-
zbatimin e seleksionimit dhe udhëzimit të lojtarëve, 

-
mësimit dhe ushtrimit të lojës së basketbollit,

-
zhvillimit fizik dhe përgatitjes kondicionale,

-
zhvillimit psikologjik dhe mendor të lidhur me basketboll,

· Përgatitjet për ndeshje dhe gara,

-       menaxhimin dhe trajnimin e skuadrave për ndeshje dhe gara zyrtare.

3.2. Licenca profesionale e lëshuar nga SHTBK është  autorizim zyrtar për të performuar detyra profesionale në nivel të caktuar të kompleksitetit të basketbollit kosovar. Licenca mund të lëshohet me kërkesë individuale të ekspertit apo trajnerit, pas dorëzimit të certifikatave përkatëse për kompetenca profesionale, dhe është valide ekskluzivisht për trajnerin apo ekspertin që e ka dorëzuar kërkesën.

3.3. Libreza e klubit për trajnerin është certifikatë, e cila i mundëson trajnerit që të performojë detyrat e menaxhimit dhe udhëheqjes së skuadrës së basketbollit në kuadër të klubit në garat zyrtare të organizuara nga FBK. Libreza i lëshohet trajnerit me kërkesë të klubit nga FBK. Nëse trajneri nuk posedon licencë profesionale të lëshuar nga SHTBK, klubi dhe trajneri nuk kanë mundësi që ta marrin librezën, dhe trajnerit nuk i lejohet ta menaxhoj dhe ta udhëheq skuadrën në ndeshjet zyrtare.

3.4. Procesi i licencimit  është procedure formale e njohur zyrtarisht në strukturën e së cilës, me kërkese të klubit apo trajnerit ku punon apo do të punoj, kontrollon dhe përcakton përmbushjen e kritereve të përcaktuara  të licencimit. Faza përfundimtare e licencimit është vendimi ose zgjedhja për lëshimin e llojit të licencës dhe librezën e klubit për trajnerin. 
3.5. Lloji i licencës, i cili i lëshohet trajnerit në bazë të përmbushjes individuale të kritereve për licencim, e definon nivelin garues dhe kualitativ të kategorisë, në të cilën trajnerit i është lejuar që në baze të përgatitjes profesionale të zbatoj procesin stërvitor dhe të udhëheq ndeshjen.
3.6. Kriteret dhe kushtet për licencim përcaktohen dhe kontrollohen në dy pjesë
· pjesa (themelore) e parë zbatohet individualisht te secili trajner dhe këtu konstatohet niveli i edukimit formal të trajnerit ose kualifikimeve përkatëse për kryerjen e detyrave në  disa nivele garuese dhe disa kategori,

· pjesa (shtesë) e dytë  nënkupton vërtetimin e licencës në baza vjetore të trajnerit si dhe kontrollimin e detyrave të procesit të përcaktuar vjetor të edukimit, si dhe obligimit të bashkëpunimit në programet dhe projektet, të cilat janë të definuara në kuadër të kritereve të licencimit.

3.7. Vendimi për licencë vlen individualisht për; 
· Secilin trajner, dhe përcakton statusin e tij individual të licencimit që nënkupton definimin e

Kompetencave të trajnerit dhe mundësinë e kryerjes së punës së trajnerit në bazë të shkalles individuale të edukimit apo kualifikimit („Licenca profesionale ”referenca në piken 3.2.) . Për këtë arsye trajneri e bën kërkesën për licencë.
· Klub apo shkolle të basketbollit dhe për trajnerin i cili bën kërkesë për licencë vendos se çka mundet dhe çka guxon që të punoj, përkatësisht në cilin rang dhe grupmoshë mund ti udhëheq ndeshjet („Libreza e klubit për trajner” referenca në piken 3.3.). Për këtë arsye kërkesën për librezë e bën klubi apo shkolla e basketbollit, dhe në kërkesën për librezë duhet që ti precizoj detyrat që trajneri i licencuar  duhet ti bëj dhe në çfarë grupmoshe duhet e  ka të drejtë që ti udhëheq ndeshjet. 
3.8. Kohëzgjatja e licencës profesionale dhe librezës është e përcaktuar me vendimin e marrë për dhënien e licencës dhe librezës dhe në fakt është e përshkruar
· Në pjesën e cila e definon trajnerin individualisht („Licenca profesionale ”referenca në pikën  3.2.) e kufizuar me vlefshmërinë e certifikatës për kualifikimin apo edukimin e trajnerit. Kjo do të thotë se ndërrimi i tipit të licencës mund të bëhet me shkollim dhe edukim të mëtutjeshëm.
· Në pjesën ku përfshihen shkollat e basketbollit dhe klubi („Libreza e klubit për trajnerin” referenca në piken 3.3.) është  e kufizuar vetëm në edicionin aktual
Për të gjitha licencat, pa marrë parasysh llojin dhe vlefshmërinë, vlen rregulli i vërtetimit vjetor.
3.9. Vërtetimi vjetor i licencës është proces i përcjelljes së edukimit dhe profesionalizmit të trajnerit si dhe kontrollimit të përmbushjes së kushteve dhe kritereve shtesë për marrjen e licencës. Procesi i vërtetimit është obligativ për të gjithë trajnerët, dhe për të gjitha klubet dhe shkollat, dhe zbatohet para çdo fillimi të edicionit garues. 
3.10. Licenca e përkohshme është nën juridiksionin e Komisionit për licencim. Është e mundur ti lëshohet trajnerit shkollës apo klubit, në të cilin është vërtetuar që në njërën anë të gjitha kërkesat për licencim nuk janë përmbushur tërësisht, ndërsa në anën tjetër janë mundësitë reale dhe objektive, që trajneri dhe klubi ti përmbushin në periudhën e caktuar kohore. Pas kalimit të periudhës kohore  ose lëshohet licenca e vlefshme ose merret vendimi, me të cilin trajneri klubi apo shkolla e basketbollit nuk i plotësojnë kushtet për marrjen e licencës adekuate.
I. Llojet e licencave profesionale dhe kriteret themelore për marrjen e tyre
Neni 4

Me përcaktimin e llojeve të licencave profesionale, që do të thotë vërtetimi i kualifikimit profesional, e që kanë kuptimin e lejeve formale për pune të trajnerëve nëpër grupmosha të ndryshme dhe nëpër nivele të ndryshme të kompleksitetit, përcaktohet se cilat dhe çfarë pune profesionale dhe detyra si dhe në çfarë niveli të kompleksitetit, mundet trajneri ti kryej në klub apo shkollë të basketbollit.

Për këtë shkak për  lejen oficiale për kryerjen e punës profesionale në sportin e basketbollit në territorin e Republikës së Kosovës do të përdoren këto licenca profesionale;

4.1. Pro A licenca – profesionale e seniorëve 

4.2. B licenca – gjysme profesionale ose amatore e seniorëve 

4.3. Pro C licenca – profesionale për grupmosha të reja
4.4. D licenca – gjysmë profesionale ose amatore për grupmosha të reja
4.5. E licenca – licenca për pionierë dhe mini basketboll  për punën në shkolla të basketbollit
4.6. F licenca – FIBA licenca speciale shtesë
Si leje zyrtare për kryerjen e punës profesionale, në sferën e zbatimit të programit të zhvillimit fiziko-motorik dhe përgatitjes kondicionale të lojtarëve, shfrytëzohet licenca profesionale;

4.7. Pro AK licenca – licence profesionale e trajnerëve kondicional
4.8. BK licenca– licenca gjysmë profesionale dhe amatore e trajnerëve kondicional
Neni 5
Të drejtën për marrje të licencës profesionale në basketboll kanë trajnerët dhe punëtorët sportiv, vetëm në baze të përmbushjes së kritereve specifike të cilët janë;

5.1. Kriteret bazë kushtet dhe kërkesat 
· Shkalla e edukimit dhe kualifikimit,

· Kohëzgjatja e punës si trajner përkatësisht eksperienca.

5.2. Kriteret shtesë kushtet dhe kërkesat
· Pjesëmarrja në seminare dhe klinika të përcaktuara në bazë të programit vjetor të licencimit që i përcakton SHTBK, 

· Detyrimet tjera përkatësisht kërkesat e përcaktuara paraprakisht të bashkëpunimit të projekteve profesionale nacionale të FBK (kampet, seleksionimet, Përfaqësueset, organizimin dhe bashkëpunimin aktiv në seminare dhe klinika, përgatitja e ligjërimeve, publikimi i artikujve profesionale, bashkëpunimi në kërkimet shkencore...).

5.3. Kriteret shtesë kushtet dhe kërkesat për trajnerët e pionierëve shkollave të basketbollit dhe mini basketbollit  përfshijnë përcjelljen e programeve shtesë në fushën e;

· Pedagogjisë e metodikës dhe didaktikës së mësimit,

· Psikologjisë dhe sociologjisë së fëmijëve,

· Zhvillimit fiziologjik të fëmijëve.

Përmbushja e këtyre kritereve shtesë është obligative për udhëheqjen dhe punën nëpër shkolla te basketbollit si dhe trajnimit dhe udhëheqjes në kategoritë e pionierëve. Vlen për të gjithë trajnerët që përfshihen në këtë lëmi dhe pa marr parasysh llojin e licencës, e cila ju takon në bazë të kritereve për licencë. 
Neni 6
      Kriteret bazë kushtet dhe kërkesat për lëshimin dhe marrjen e llojit të licencës profesionale e përcakton SHTBK. Më poshtë, kriteret janë të përpunuara dhe të specifikuara për çdo lloj të licencës 

· Në Tabelën 1; kriteret themelore për trajnerët e basketbollit,
· Në Tabelën 2; kriteret themelore për trajnerët kondicional,
· Në Tabelën 3; kriteret themelore për FIBA licencë,

· Në Tabelën 4; kriteret shtese për trajnerët e basketbollit,
· Në Tabelën 5; kriteret shtese për trajnerët kondicional,

· Në Tabelën 6; kriteret shtese për trajnerët e pionierëve, shkollave të basketbollit dhe mini basketbollit.
Neni 7
Lloji përkatës i licencës profesionale përcakton edhe me cilën kategori trajneri do të punoj, dhe nivelin e punëve profesionale të cilin mund ta kryej në klub apo shkollë të basketbollit, dhe kjo është përpunuar dhe specifikuar në kolonën e dyte të tabelave prej nenit të 6 të.
II. Llojet e librezës së klubit për trajner dhe kriteret për marrjen e saj
Neni 8 
Llojet e ndryshme të librezës së klubit për trajner përcaktojnë nivelin garues dhe grupmoshën në garat zyrtare të FBK, ku trajneri prej atij klubi mund ti kryej detyrat e menaxhimit dhe udhëheqjes së skuadrës së basketbollit. Kjo do të thotë se secili lloj i librezës që i jepet trajnerit, ka autorizim specifik për të udhëhequr dhe menaxhuar një skuadër të caktuar në kuadër të klubit në garat zyrtare, si dhe trajneri që e udhëheq dhe menaxhon skuadrën e ka licencën përkatëse.
Llojet e librezës së klubit për trajner, kriteret për marrjen e autorizimit për udhëheqje të skuadrave në gara janë të sqaruara në tabelën numër 7.
III. Licenca profesionale dhe libreza e klubit për trajner ndihmës(asistent)
Neni 9
Për ekspertin që e ka rolin e trajnerit ndihmës zbatohet rregulla që licenca profesionale dhe libreza e klubit e tij të jete më së shumti një nivel më e ulet se e trajnerit kryesor.
IV. Procedura e licencimit
Neni 10
Implementimin e procedurës së licencimit e përcakton Bordi Ekzekutiv i SHTBK. Në përcaktimin e procedurës, Bordi duhet të jetë në përputhje me dispozitat e këtyre rregullave si dhe ta caktoj orarin e përgjithshëm të aktiviteteve themelore të ardhshme;

10.1. Jo më vonë se 30 shtatori për edicionin e ardhshëm garues
· Miratimin e ndonjë ndryshimi eventual të  rregullave dhe kritereve në këtë rregullore të licencimit ,

· Informimin e trajnerëve dhe anëtareve të SHTBK,

· Jo me vonë se 30 NËNTORI për edicionin e ardhshëm garues
· Miratimin e termeve dhe kushteve shtesë për përmbushjen e kritereve  për tu pajisur me licence profesionale
· Informimin e trajnerëve dhe anëtarëve të SHTBK,

· Thirrje për dorëzimin e kërkesave për trajnimin vjetor të detyrueshëm arsimor dhe profesional të programeve (seminare, klinika dhe kurse) si dhe për aktivitetet e posaçme
· Jo më vonë se 15 Gushti për edicionin e ardhshëm garues
· Thirrje për dorëzimin e aplikacioneve për licenca profesionale (trajnerët),

· Thirrje për dorëzimin e aplikacioneve për libreza të klubit për trajnerë (klubet),

Kompletimi duhet të bëhet më së voni me 30 gusht.
10.2. Prej 1 deri më 15 shtator
· Puna e Komisionit për licencim,

· Vendimet e Komisionit për licencim,
· Shkalla e parë e lëshimit të licencave profesionale dhe librezave të klubit për trajner
10.3. Prej 15 deri më 30 shtator
· Bordi Ekzekutiv i SHTBK si shkalle e dytë në rolin e trupit të apelit në procedurën e licencimit,
· Shkalla e dytë e lëshimit të licencave profesionale dhe librezave të klubit për trajner.
Neni 11
Për organizimin dhe implementimin e procedurave të licencimit është përgjegjës Komisioni I Licencimit. 

Zbatimi i detyrave ekzekutive-operative dhe profesionale, organizative, si dhe tekniko-administrative të procedurave të licencimit është përgjegjësi e Sekretarit  të SHTBK.
VII. Dispozita kalimtare
Neni 12
SHTBK vëren se struktura ekzistuese shkollore dhe profesionale të trajnerëve të basketbollit në Kosovë si dhe mundësit e për edukimin e tyre nuk e lejojnë zbatimin e përgjithshëm e kritereve bazike për licencim profesional të nenit 3 (pika 3.6 rreshti i parë), nenit 5 (pika 5.1, rreshti i parë) dhe neni 6 (Tabela 1, EDUKIMI FORMAL PROFESIONAL dhe/ose KUALIFIKIMI PROFESIONAL

(shkalla minimale që e mundëson kriterin e licencimit)). 

Lidhur me këtë dhe për shkak të zbatimit të vazhdueshëm të detyrave profesionale në fushën e basketbollit në Kosovë, këto rregulla duhet të sigurohen për një periudhë katër-vjeçare kalimtare, e cila do të zgjatë deri më 30 Shtator 2021, në të cilën do të jetë në fuqi kriteri themelor i rregulluar për licence profesionale në pjesën që lidhet me nenin 3 (pika 3.6 rreshti I parë), nenin 5 (pika 5.1, rreshti i parë) dhe nenin 6 (Tabela 1, EDUKIMI FORMAL PROFESIONAL dhe/ose KUALIFIKIMI PROFESIONAL

(shkalla minimale që e mundëson kriterin e licencimit). 

Rregullimet e këtij kriteret bazë janë kompetencë dhe përgjegjësi Bordit Ekzekutiv të SHTBK.
Neni 13

Gjatë kësaj periudhe kalimtare, trajnerët kanë të drejtën dhe detyrimin që të pajisen me edukimin   formal profesional dhe/ose kualifikimin profesional, në mënyre që pas skadimit të periudhës kalimtare, t’ju jepet mundësia që të pajisen me licencë profesionale në akordim me kriteret e kërkuara fuqiplotë.

Pas periudhës kalimtare (mbas 30 shtatorit, 2021) do të hyjnë në fuqi të gjitha dispozitat e kësaj  Rregulloreje të Licencimit, duke i përfshirë kriteret themelore për licencë profesionale prej  nenit 3 (pika 3.6 rreshti i parë), nenit 5 (pika 5.1, rreshti i parë) dhe nenit 6 (Tabela 1, EDUKIMI FORMAL PROFESIONAL dhe/ose KUALIFIKIMI PROFESIONAL

(shkalla minimale që e mundëson kriterin e licencimit). 

VIII. Dispozitat finale
Neni 14
Dispozitat e kësaj Rregulloreje janë miratuar më 8 prill 2017, në Prishtinë nga Kuvendi I Shoqatës së Trajnerëve të Basketbollit të Kosovës.
Ato janë publikuar në faqen zyrtare të Federatës së Basketbollit të Kosovës dhe  hyjnë në fuqi dhe zbatohen nga dita e publikimit.
SHOQATA E TRAJNERËVE E BASKETBOLLIT TË KOSOVËS
                            Arben Krasniqi, Kryetar
                                                               08.04.2017, Prishtinë

Tabela 1; Kriteret themelore dhe kërkesat për marrjen e licencës së TRAJNERIT TË BASKETBOLLIT
                  (licenca profesionale për zbatimin e procesit stërvitor dhe udhëheqjes së skuadrave të basketbollit në garat e FBK-së)

	LICENCAT
	KRITERËT THEMELORE -KUSHTET DHE KËRKESAT PËR LËSHIMIN E LICENCAVE 

	LLOJI I LICENCES
	MUNDËSON UDHËHEQJEN E SKUADRËS
(shef i shtabit trajner kryesor)
	EDUKIMI FORMAL PROFESIONAL dhe/ose KUALIFIKIMI PROFESIONAL
(shkalla minimale që e mundëson kriterin e licencimit)
	PËRVOJA SI TRAJNER 

(më së paku një kriter i përmbushur)

	
	
	NIVELI I ARSIMIMIT
	TITULLI DHE EMËRTIMI PROFESIONAL
	NIVELI I KUALIFIKIMIT
	TITULLI DHE EMËRTIMI PROFESIONAL
	

	Pro A

(seniorë)
	· Planeve profesionale në të gjitha garat zyrtare
· Krejt grupmoshat
· Për pionierë duhet të ketë
Kushte të posaçme
	5. (VII.)
	Trajner i diplomuar i basketbollit
	4. (VI/2)
	Trajner i basketbollit i klasës I
	· 5 vite përvoje si trajner në seniorë apo juniorë
· Fitimi i një prej 3 vendeve të para në seniorë apo juniorë në Ligën e Kosovës
· Trajner kryesor i Përfaqësueses së seniorëve apo të kategoritë e reja
· 25 ndeshje për Përfaqësuese në të gjitha grupmoshat
· 4 vite si lojtar në ligen e 1. Ose 2-të si senior u 1. Në  Kosovë apo jashtë vendit.

	
	· 
	4. (VI/2)
	Trajner i basketbollit i klasës I
	3. (VI/1)
	Trajner i basketbollit i klasës II
	· 

	B

(seniorë)
	· Planeve gjysme profesionale dhe amatore të Ligës së Parë dhe më poshtë
· Krejt grupmoshat
· Për pionierë duhet të ketë
· Kushte të posaçme
	
	
	2. (V.)
	Trajner i basketbollit i klasës III
	· 3 vite përvoje si trajner
· Fitimi i një prej 3 vendeve të para në juniorë apo kadetë në Ligën e Kosovës

· Asistent  në Përfaqësuesen e seniorëve apo te kategoritë e reja
· 10 ndeshje përPërfaqësuesen në të gjitha grupmoshat

· 3 vite si lojtar në Ligën e Parë të Kosovës

	Pro C

(për grupmosha të reja)
	· Planeve profesionale të grupmoshave të reja
· kategoritë e reja në të gjitha nivelet
	5. (VII.)
	Trajner i diplomuar i basketbollit
	4. (VI/2)
	Trajner i basketbollit i klasës I
	· 3 vite përvoje si trajner i juniorëve apo kadetëve

· Fitimi i një prej 3 vendeve të para në kadetë apo pionierë në Ligën e Kosovës
· Asistent në Përfaqësueset në të gjitha grupmoshat
· 10 ndeshje për Përfaqësueset në të gjitha grupmoshat

· 6 vite lojtar (nuk ka lidhje niveli) 

	
	· 
	4. (VI/2)
	Trajner i basketbollit i klasës I
	3. (VI/1)
	Trajner i basketbollit i klasës II
	· 

	D

(për kategori të reja)
	· Kategoritë e reja në të gjitha nivelet
	
	
	2. (V.)
	Trajner i basketbollit i klasës III
	· 2 vite përvoje si trajner i pionierëve ose si asistent në juniorë dhe kadetë
· 6 vite lojtar (nuk ka lidhje niveli)

	E

(për pionierë)
	· Shkollave të basketbollit
· Ekipeve të pionierëve
· Mini basketbollit 
	
	
	1. (IV.)
	Trajner praktikant
	· 4 vite lojtar (nuk ka lidhje niveli)


Tabela 2; Kriteret themelore dhe kërkesat për marrjen e licencës së TRAJNERIT KONDICIONAL
(licencë profesionale për zbatimin e procesit stërvitor në fushën e zhvillimit fiziko-motorik dhe përgatitjes kondicionale)
	LICENCA
	KRITERËT THEMELORE -KUSHTËT DHE KËRKESAT PËR LËSHIMIN E LICENCAVE

	LLOJI I LICENCËS
	MUNDËSON PUNË PROFESIONALE
(si trajner kondicional)
	EDUKIMI FORMAL PROFESIONAL dhe/ose KUALIFIKIMI PROFESIONAL

(shkalla minimale që e mundëson kriterin e licencimit)
	PËRVOJA SI TRAJNER 

(më së paku një kriter i përmbushur)

	
	
	NIVELI I ARSIMIMIT
	TITULLI DHE EMËRTIMI PROFESIONAL
	NIVELI I KUALIFIKIMIT
	TITULLI DHE EMËRTIMI PROFESIONAL
	

	Pro AK
	· Planeve profesionale në të gjitha garat zyrtare

· Të gjitha grupmoshat
	5. (VII.)
	Kineziolog i dipl. apo trajner kondicional 
	4. (VI/2)
	Trajner kondicional i klasës I
	· 5 vite përvoje si trajner
· Trajner kondicional i Përfaqësueseve të seniorëve apo grupmoshave të tjera

	
	· 
	4. (VI/2)
	Trajner kondicional i klasës I 
	3. (VI/1)
	Trajner kondicional i klasës II
	· 

	BK
	· Planeve gjysmë profesionale dhe amatore të Ligës së Parë dhe më poshtë
· Të gjitha grupmoshat


	
	
	2. (V.)
	Trajner kondicional i klasës III
	· 2 vite përvoje si trajner
· Trajner kondicional i Përfaqësueseve të seniorëve apo grupmoshave të tjera


Tabela 3; KRITRËT THEMELORE -KUSHTËT DHE KËRKESAT PËR LËSHIMIN E LICENCAVE TE FIBA (unifikuar me kërkesat e FIBA)
	LICENCA
	TË DREJTË PËR FIBA LICENCË KANË ...

	FIBA LICENCA

(licencë speciale e lëshuar nga FIBA për të pasur drejtë që të udhëheqin ndeshje në nivel ndërkombëtar)
	· Trajnerët e nominuar për trajner apo asistent të Përfaqësueseve të basketbollit të Kosovës, 
· Trajnerët që përmbushin kriteret themelore dhe ato shtesë dhe kushtet për ProA ose ProC licencë, 

FIBA licenca për trajnerë lëshohet në bazë të kërkesës dhe mbushjes së formularit me dokumentacion përkatës dhe me pagesë të taksës shtesë.


Tabela 4; Kërkesat dhe kushtet shtesë për marrjen e licencës së trajnerit 

                 (licenca profesionale për zbatimin e procesit stërvitor dhe udhëheqjes së skuadrave të basketbollit në garat e FBK-së)
	LICENCA
	KËRKESAT DHE KUSHTET SHTESË PËR MARRJEN E LICENCËS SË TRAJNERIT

	LLOJI I LICENCËS
	MUNDËSON UDHËHEQJEN E SKUADRËS

(shef i shtabit trajner kryesor)
	OBLIGIMI VJETOR I PËRMIRËSIMIT  

 (me seminar obligativ për licencën përkatëse, duhen që të zhvillohen edhe dy aktivitete më së paku)
	AKTIVITETET E BASHKËPUNIMIT ME 

FBK, KP DHE SHTBK
(duhet realizuar më së paku 2 aktivitete)

	ProA

(seniorëve)
	· Planeve profesionale në të gjitha garat zyrtare

· Krejt grupmoshat

· Për pionierë duhet të ketë
Kushte të posacme
	· Klinika për licencim e cila me programin e SHTBK e përcaktuar si e domosdoshme për trajnerët që kanë licencën PROA dhe B (obligative!!)
· Klinikë ndërkombëtare apo seminar jashtë vendit
· Seminar i rregullt pranveror i SHTBK për trajner të seniorëve
· Seminar i rregullt pranveror i SHTBK për trajner të të rinjve
· Punëtoria vjetore e shoqatës së gjyqtarëve për trajnerë 
	· Bashkëpunim aktiv me organet profesionale të FBK 
· Bashkëpunim aktiv me organet profesionale të FIBA
· Puna në shtabet e Përfaqësueseve të seniorëve, U20 dhe U18 (trajner, asistent, skaut, video koordinator ...)

· Bashkëpunim profesional në programin nacional të seleksionimit të lojtarëve në grupmoshat U18 dhe U20 
· Ligjërues në seminar vendor apo ndërkombëtar
· Bashkëpunim aktiv në kërkimet shkencore
· Përgatitja dhe publikimi i artikujve profesionale
· Praktikimi aktiv i punëve të mentorit në programin e mentorimit Për trajnerët e rinj dhe trajnerët fillestarë.

	B

(seniorëve)
	· Planeve gjysme profesionale dhe amatore të Ligës së Parë dhe më poshtë
· Krejt grupmoshat

· Për pionierë duhet të ketë
· Kushte të posaçme
	
	

	ProC

(për grupmoshat e reja)
	· Planeve profesionale të grupmoshave të reja

· Kategoritë e reja në të gjitha nivelet
	· Klinika për licencim e cila me programin e SHTBK e përcaktuar si e domosdoshme për trajnerët që kanë licencën PROC dhe D (obligative!!)
· Klinikë ndërkombëtare apo seminar jashtë vendit

· Seminar i rregullt pranveror i SHTBK për trajner të seniorëve

· Seminar i rregullt pranveror i SHTBK për trajner të të rinjve

· Punëtoria vjetore e shoqatës së gjyqtarëve për trajnerë
	· Bashkëpunim aktiv me organet profesionale të FBK 

· Bashkëpunim aktiv me organet profesionale të FIBA

· puna në shtabet e reprezentacioneve seniorëve, U20 dhe U18 (trajner, asistent, skaut, video koordinator, ...)

· Bashkëpunim profesional në programin nacional të seleksionimit të lojtarëve në grupmoshat U18 dhe U20 

· Ligjërues në seminar vendor apo ndërkombëtar

· Bashkëpunim aktiv në kërkimet shkencore

· Përgatitja dhe publikimi i artikujve profesionale

· Praktikimi aktiv i punëve të mentorit në programin e mentorimit për trajnerët e rinj dhe trajnerët fillestare.

	D

(për grupmoshat e reja)
	· Kategoritë e reja në të gjitha nivelet
	
	· 

	E

(për pionierë dhe mini basketboll)
	· Shkollave të basketbollit

· Ekipeve të pionerëve

· Mini basketbollit
	· Klinika për licencim e cila me programin e SHTBK e përcaktuar si e domosdoshme për trajnerët që kanë licencën  (obligative!!)
· Klinika ndërkombëtare apo seminar jashtë vendit në fushën e mini basketbollit
· Seminar i rregullt pranveror i SHTBK për trajner të të rinjve
· Punëtoria vjetore e shoqatës së gjyqtarëve për trajnerë
	· Praktikë në shtabet e Përfaqësueseve  U20 dhe U18

· Praktikë në programin nacional të seleksionimit të lojtarëve në grupmoshat U16  U18 dhe U20 
· Praktikë në kampet nacionale të gjeneratave të reja
· Kryerjen e punëve profesionale dhe organizative në projektet nacionale të mini basketbollit
· Ndihmë në organizimin e seminareve klinikave dhe punëtorive të trajnerëve
· Ndihmë në punën organizative të SHTBK


Tabela 5; Kërkesat dhe kushtet shtesë për marrjen e licencës së trajnerit kondicional
                  (licencë profesionale për zbatimin e procesit stërvitor në fushën e zhvillimit fiziko-motorik dhe përgatitjes kondicionale)
	LICENCA
	KËRKESAT DHE KUSHTET SHTESË PËR MARRJEN E LICENCËS 

	LLOJI I LICENCËS
	MUNDËSON PUNË PROFESIONALE

(si trajner kondicional)
	OBLIGIMI VJETOR I PËRMIRËSIMIT  

 (me seminar obligativ për licencën përkatëse, duhen që të zhvillohen edhe dy aktivitete më së paku)
	AKTIVITETET E BASHKEPUNIMIT ME 

FBK, KP DHE SHTBK
(duhet realizuar me se paku 2 aktivitete)

	ProAK
	· Planeve profesionale në të gjitha garat zyrtare

Të gjitha grupmoshat
	· Klinika për licencim e cila me programin e SHTBK e përcaktuar si e domosdoshme për trajnerët që kanë licencën PROAK dhe BK (obligative!!)
· Klinikë ndërkombëtare apo seminar jashtë vendit për përgatitje fizike

· Seminar i rregullt pranveror i SHTBK për trajner të seniorëve

· Seminar i rregullt pranveror i SHTBK për trajner të të rinjve

· Punëtoria vjetore e Këshillit të Trajnerëve për zhvillim fiziko motorik dhe për përgatitje kondicionalë
	· Bashkëpunim aktiv në Këshillin e Trajnerëve për zhvillimin fiziko-motorik dhe përgatitjes kondicionale 

· Bashkëpunim aktiv me  shoqatat ndërkombëtare në fushën e   zhvillimit fiziko-motorik dhe përgatitjes kondicionale 

· Puna në shtabet e Përfaqësueseve  si trajner kondicional

· Bashkëpunim profesional në programin nacional për    zhvillimin fiziko-motorik dhe përgatitjes kondicionale  

· Ligjërues në seminar vendor apo ndërkombëtar
· Bashkëpunim aktiv në kërkimet shkencore

· Përgatitja dhe publikimi i artikujve profesionale

· Praktikimi aktiv i punëve të mentorit në programin e mentorimit për trajnerët e rinj dhe trajnerët fillestare kondicionale

	BK
	· Planeve gjysmë profesionale dhe amatore të Ligës së Parë dhe më poshtë
· Të gjitha grupmoshat


	
	


Tabela 6; Kërkesat dhe kushtet shtesë për marrjen e licencës së trajnerëve të grupmoshave të pionierëve shkollave të basketbollit dhe mini basketbollit (E LICENCA )DHE PËR TRAJNERËT QË UDHËHEQIN EKIPET E PIONERËVE NË LOJERAT ZYRTARE 
	BARTËSIT E
	Kërkesat dhe kushtet shtesë për marrjen e licencës së trajnerëve të grupmoshave të pionierëve shkollave të basketbollit dhe mini basketbollit DHE PËR TRAJNERËT QE UDHËHEQIN EKIPET E PIONERËVE NË LOJERAT ZYRTARE

	LICENCAVE ProA, ProC dhe ProAK 
	· Klinika për licencim e cila me programin e SHTBK e përcaktuar si e domosdoshme për trajnerët që kanë licencën E (obligative!!)


	LICENCAVE B DHE D
	· Klinika për licencim e cila me programin e SHTBK e përcaktuar si e domosdoshme për trajnerët që kanë licencën E (obligative!!)
· Punëtoria vjetore në lëmine e pedagogjisë dhe metodikes së mësimit të basketbollit si dhe psikologjise, sociologjisë dhe zhvillimit fiziologjik të fëmijëve (obligative!!)


	LICENCËS E
	· Punëtoria vjetore në lëmine e pedagogjisë dhe metodikes së mësimit të basketbollit si dhe psikologjise, sociologjisë dhe zhvillimit fiziologjik të fëmijëve (obligative!!)



TABELA 7; Llojet e librezave të trajnerëve në klub, kriteriet për marrjen dhe autorizimin për udhëheqjen e klubeve nëper garat përkatese
	Lloji i librezës 
Libreza për trajner

	LICENCA PROFESIONALE E TRAJNERIT
	TRAJNERI I AUTORIZUAR PËR UDHËHEQJEN E KËTYRE SKUADRAVE

	Ngjyra e librezës
	STATUSI I KLUBIT
(NIVELI I GARAVE)
	GRUPMOSHA
	
	

	Kaltër
	DIVIZIONI I PARË
	Seniorë
	Pro A
	· Të gjitha ekipet seniore
· Të gjitha ekipet juniore (U18)

· Të gjitha ekipet e kadetëve (U16)

	Bardhë
	DIVIZIONI I DYTË DHE MË POSHTË
	Seniorë
	B
	· Ekipe seniore në divizionin e dytë dhe më poshtë
· Të gjitha ekipet juniore (U18)

· Të gjitha ekipet e kadeteve (U16)

	Gjelbër
	DIVIZIONI I PARË
	Prej 15-18 vjet
	Pro C
	· Të gjitha ekipet juniore (U18)

· Të gjitha ekipet e kadetëve (U16)

	Verdhë
	DIVIZIONI I DYTË DHE MË POSHTË
	Prej 15-18 vjet
	D
	· Ekipet juniore (U18) në div. e dytë dhe më poshtë
· Ekipet e kadetëve(U16) në div. e dytë dhe më poshtë


	Kuqe
	TË GJITHA DIVIZIONET DHE SHKOLLAT E BASKETBOLLIT 
	14 vjeçare dhe më të rinj  
	E
	· Ekipet e pionerëve (U14)

· Mini basketboll (U13 dhe më të rinj)



